
NYE LAÂ KUBÛ AKUNIPA NA YÂ TÎ LÖKPÄLË TÎ SAID 

Na längö 23 tî nze tî mvuka 2026, Kubû tî kôzo mbätä VI tî Kötä Dangbanga (CPI) adîko Mahamat Said Abdel Kani wakpälë (coupable) 

ndâli tî âgino tî halëzo sô asâra na Ködörö Sêse tî Bê-Afrîka na ngû 2013. Na pekô tî wësëkängö âlêyêfandâ sô asigî na nî na lêngbanga, 

âZûzi akunipa pakara Said coupable wakpälë na tî sô kîte ayeke da pepë ndâli tî âgino tî halëzo töngana kängängö zo wara kängängö 

lêgë na zo tî tambûla yamba, nönöngö zo, ngâ na särängö zo töngana nyama. Âgino sô a tambûla lânî na ndokua pulûsu tî OCRB na 

Bangui na Ködörö Sêse tî Bê-Afrîka na pöpö tî längö 12 tî nze tî ngubë ngâ na längö 30 tî nze tî kükürü 2013. Kubû abâa, ndâli tî 

âkusâla tî lo töngana kömändä tî OCRB, pakara Said ahînga âyê kûê sô ayeke sï na tângo sô, ngâ Kûbu amä na bê sô lo ngâ kûê lo sâra 

âgino sô. Kubu na tî sô kîte ayeke da pepë azî na li tî pakara Said âgino tî birä töngana nönöngö zo, särängö pâsi na zo, ngâ na bïngö 

nenêe tî zo na sêse.  

 

NDÂLI TÎ NYE LÂA KUBÛ AKUNIPA SÔ PAKARA SAID AYEKE WAKPÄLË (COUPABLE)?  
Kubû tî kôzo mbätä VI aweseka âlêyêfandâ sô asigî na nî na lêngbanga. Na tângo tî âlêngbanga130, Kubû amä âwakambisa 58 tî  

Datömbä ngâ na âwakambisa 3 tî Dafunga. Hüngö tî âlêyêfandâ 3,863 lâa sï azïä na yâ tî beke. Na fängö ngbanga nî kuê âZûzi asâra tî 

tene apkë ângura sô mberegü tî Roma âmû na âwangbanga.  

PAKARA SAID ASÂRA TÎ LÔ NYE NA YÂ SÄRÄNGÖ ÂGINO SÔ ?  

ÂZûzi kûê amä na bê okô sô Seleka atöngängö lito gbânî na terê tî âsiwîli tî Bangui tî löndö na nze tî ngubë  2013 tî sï na nze tî 

nabändürü 2013. töngängö lito gbânî ti Seleka na terê tî âsiwîli tî Bangui ayeke na pia bibê tî sâra sänä. Na pekô tî längö 24 tî nze tî 

mbängö, âSeleka sô lânî ayeke na OCRB amû ndokua nî töngana da tî kânga tî âzo sô kûê ayeke âzo tî Bozize, ngâ na âmbênî âzo ndê 

ndê ngâ. Âwapâsi tî âgino nî sô, agbû âla ague na âla na OCRB na töngö ndâ tî nze tî bëlawü 2013. Âtanga tî âzo tî kânga sô abâa pâsi tî 

âgino sô angbâ kâ ngbi tî sï na nze tî kükürü 2013. Âtângo sô âla sâra kâ alöndö na ngbonga tî sï na âgbâ tî âyenga.Pakara Said ayeke 

lânî mokonzi tî OCRB ngbi asï na nze tî ngubë 2013. Pakara Said ayeke lânî kötä komandâ tî OCRB, yê kûê ayeke na gbe tî lo. Pakara 

Said ayeke bâa ndo na ndö tî OCRB. Müngö yângâ kûê ayeke löndö gï na lo. ÂSeleka kûê ayeke na gbe komânde tî lo, âla ayeke mä gï 

lo ngâ yê kûê âla ayeke kîri pekô gï na lo. Kubû amä na bê sô pakara Said ahînga âyê kûê sô ayeke sï na tângo sô, ngâ sï lo yeke 

mbâwasärängöyê.  

  

NGBANGA TÎ NYE ALÎNGBI TÎ BI NA LI TÎ SAID, NGÂ AYEKE DIKO NGBANGA NÎ SÔ LÂWA ?  
Na pekô tî dïköngö ngbanga, Kubû ayeke fa andë ponö tî pakara Said. Ayeke fa andë nî kêtê tângo na pekô nî. âZûzi alîngbi tî hûnda 

kânga ngâ alîngbi tî hûnda tî tene lo fûta âyê sô abuba ngâ na pâsi sô azo abâ na pekô tî âgîno sô asâra. Ngû sô lo lîngbi tî sâra na 

kânga ayeke 30. Ahö kûê, Kubû alîngbi tî dë ngbanga tî kânga tî sêko. Tî fa ponö na yâ tî lökpälë sô, Kubû ayeke wara âköndâlö tî 

âwangbanga ngâ na âwayângbanga na ndö tî ponö sô alîngbi tî mû, fadë lo yeke fa andë längö tî mbênî lêngbanga, sô na tângo nî lo 

yêkê rokôto âlêyêfandâ ngâ tî gbû li na ndö tî lëkërëngö. Pakara Said ayeke ngbâ na da tî kânga na tângo nî sô.   

NDÂLI TÎ NYE AZI ÂGINO TÎ BIRÄ SO DATÖMBÄ ABI NA LI TÎ SAID?    

Lökpälë sô akpo Watömbä na Mahamat Said Abdel Kani ayeke na ndö tî lêgbâlo 18 sô abâa atënë asâra na OCRB. Âlî sô, abâa atënë 

ayeke âgino tî halëzo, abâa ngâ atënë ayeke âgino tî birä. Kubû, töngana zo okô, alîngbi fadë na dëngö kîte pepë tî mä na bê sô töngö 

lito ayeke lânî da na tângo sô ayeke sâra âgino sô, sï lo fa atënë na lëgê tî nzïä alîngbi pepë tî sâra tënë tî gino tî birä. ÂZûzi aye da 

töngana zo okô sô wûsû wûsû ayeke lânî da, âsiwîli tî Bê-Afrîka ayeke na yâ tî mbeto ahön kûê mbênî surä na yâ tî mberegü tî Roma 

afa pepë sô ayeke birä tî pöpö ködörö. âZûzi, töngana zo okô abi na li ti pakara Said âmbênî âlî sô töngana gino tî halëzo, âla yê ngâ da 

sô pâsi mîngî aga na pekô ti âgino sô.    

 

DËNGÖ NGBANGA SÔ, ALÎNGBI TÎ GUE NA NÎ NA IRÄ ?  
Taâ tënë, âwangbanga, Datömbä na Dafunga, alîngbi tî gue na Kubû ti irä, na ndö tî mbâgë wara dëngö ngbanga ni kûê, na yâ tî längö 

30 na pekô tî sô adîko ngbanga nî. Töngana irä ayeke da, fade mbênî Kubû, sô na yâ nî ayeke wara âZûzi ndë ndë ayeke gbû li na ndö tî 

irä nî sô.  

Lokpälë sô akpo Watömbä na Mahamat Said Abdel Kani, 

Längö: 23 tî nze tî mvuka 2026 

FADË ÂWÂPASI AYEKE WARA LËKËRËNGÖ ?  
Âwapâsi na gbelê CPI ayeke na ngura sô lâ okô mbênî kötä wara kêtê dangbanga amû na âwapâsi pepë. Âla lîngbî tî du wayângbanga 

na lêngbanga. Na yâ tî löpkälë sô, Kubû tî kôzo mbätä VI aye da na âwapâsi 32 tî dutï na yâ tî fängö ngbanga nî, na lêgë tî wasêlê tî âla 

Sarah Pellet. Atâa töngana âla ayeke âwayângbanga pepë, âwapâsi tî âgino sô Said asâra alîngbi ngâ tî wara lëkërëngö. Na yâ tî lokpälë 

tî Said, yê sô kûê abâa kâpä tî lëkërëngö âwapâsi ayeke ga andë na tângo nî.  

Na yâ dïköngö ngbanga, Zûzi Mokonzi aye da bîanî nî sô âwakambisa sô aga sï adonzi kambisa afa pâsi sô kûê âla wara na terë ngâ na 

sêli tî, âla, âsëwä tî âla, na yâ tî gïgï tî âla ngâ. Âzo sô akânga âla na OCRB afa kambisa sô âla ngbâ na yâ tî pâsi, na têrë tî âla, na sêli tî 

âla na pekô tî yê sô asâra na âla na da tî kânga.  

ÂZÛZI WA LÂ ADUTÏ NA YÂ LOPKÄLË SÔ 

Kubû tî kôzo mbätä VI ayeke na âZûzi Miatta Maria Samba (Zûzi Mokonzi), Zûzi María del Socorro Flores Liera, Zûzi Sergio Gerardo 

Ugalde Godínez ngâ na Zûzi Keebong Paek (Kötï Zûzi). ÂZûzi tî CPI ayeke âkpëngbä âzo sô ayeke âsêzo, âla yeke sâra kua yamba ngâ 

âla yeke na âkötä makandâ sô amû na âla päsä tî sâra kua na yâ tî âkötä Da Ngbanga. Âla kûê ayeke na âsêngû tî kua tî fängö ngbanga. 

Bâda tî âLetäa wamberegü lâ asoro âla ndâli tî hïngängö yê, ndarä, na ndö tî nzïä tî gino ngâ na ködelêgë tî sêndânzïä tî pöpö ködörö 

töngana sêndânzïä tî halëzo ngâ na sêndânzïä tî ngura tî zo.  

